
用定國韻贈其侄震

作者：蘇軾　北宋

本作品收錄於《東坡全集�》

衡門老苔蘚，行柏千兵屯。

開樽邀落日，未對烏鳥言。

清風舉吹籟，散亂書帙翻。

傳呼一何急，人馬從車奔。

貧居少賓客，鄰婦窺籬藩。

墻頭過春酒，綠泛田家盆。

比來伏青蒲，坐捉白獸樽。

王猷修潤色，亦有簿領煩。

朝廷貴二陸，屢聞天語溫。

猶能整筆陣，愧我非韓孫。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

